
პროექტი 
 

ქალაქ თბილისის მუნიციპალიტეტის საკრებულოს 

დადგენილება № 

  

2023 წლის __                                                                       ქ. თბილისი 

 

„ქ. თბილისის მუნიციპალიტეტში დასახლებული ტერიტორიის დასუფთავებისათვის 

მოსაკრებლის შემოღების, გადახდის ინსტრუქციისა და დაგვა-დასუფთავების, ნარჩენების 

მართვის, ოპერატორის შერჩევის და ქალაქ თბილისის მუნიციპალიტეტის საკუთრებაში 

არსებული ნარჩენების განკარგვის წესის დამტკიცების შესახებ” ქ. თბილისის მუნიციპალიტეტის 

საკრებულოს 2014 წლის 12 დეკემბრის №17-46 დადგენილებაში ცვლილების შეტანის შესახებ 

  

 საქართველოს ორგანული კანონის „ადგილობრივი თვითმმართველობის კოდექსი“ მე-

16 მუხლის მე-2 პუნქტის „დ“ ქვეპუნქტისა და 93-ე მუხლის მე-2 პუნქტის, „ნორმატიული 

აქტების შესახებ” საქართველოს ორგანული კანონის მე-20 მუხლის მე-4 პუნქტისა და 

,,ადგილობრივი მოსაკრებლების შესახებ“ საქართველოს კანონის მე-3 მუხლის პირველი 

პუნქტის შესაბამისად, ქალაქ თბილისის მუნიციპალიტეტის საკრებულო ადგენს: 

 

 მუხლი 1.  

 „ქ. თბილისის მუნიციპალიტეტში დასახლებული ტერიტორიის დასუფთავებისათვის 

მოსაკრებლის შემოღების, გადახდის ინსტრუქციისა და დაგვა-დასუფთავების, ნარჩენების 

მართვის, ოპერატორის შერჩევის და ქალაქ თბილისის მუნიციპალიტეტის საკუთრებაში 

არსებული ნარჩენების განკარგვის წესის დამტკიცების შესახებ“ ქალაქ თბილისის 

მუნიციპალიტეტის საკრებულოს 2014 წლის 12 დეკემბრის №17-46 დადგენილების (სსმ, 

ვებგვერდი: www.matsne.gov.ge, 16/12/2014  სარეგისტრაციო კოდი: 010260040.35.101.016054) მე-3 

პუნქტით დამტკიცებული „დაგვა-დასუფთავების, ნარჩენების მართვის, ოპერატორის შერჩევის 

და ქალაქ თბილისის  მუნიციპალიტეტის საკუთრებაში არსებული ნარჩენების განკარგვის 

წესის“ (დანართი 3) მე-9 მუხლს დაემატოს შემდეგი შინაარსის მე-7 პუნქტი: 

 „7. ამ დადგენილების მე-2 პუნქტით განსაზღვრული „დანართი N2“-ის 

(დაწესებულებებისათვის, ორგანიზაციებისათვის, ინდივიდუალური მეწარმეების, 

იურიდიული პირებისათვის და მშენებლობის ნებართვის მიმღები ფიზიკური და იურიდიული 

პირებისათვის დასახლებული ტერიტორიის დასუფთავების  მოსაკრებელი) ცხრილის 31-ე 

გრაფით განსაზღვრული მოსაკრებელი არ ვრცელდება იმ მშენებარე ობიექტზე, რომელიც „ქ. 

თბილისის მუნიციპალიტეტის ტერიტორიების გამოყენებისა და განაშენიანების რეგულირების 

წესების დამტკიცების შესახებ“ ქალაქ თბილისის საკრებულოს 2016 წლის 24 მაისის №14-39 

დადგენილების პირველი მუხლით დამტკიცებული ქალაქ თბილისის მუნიციპალიტეტის 

ტერიტორიების გამოყენებისა და განაშენიანების რეგულირების წესების 161 მუხლის მე-11 

პუნქტით გათვალისწინებულ შემთხვევებში გამოყენებული იქნება იძულებით 

გადაადგილებულ პირთა – დევნილთა დაკმაყოფილებისთვის. ამასთან, საქართველოს 

ოკუპირებული ტერიტორიებიდან დევნილთა, შრომის, ჯანმრთელობისა და სოციალური 

დაცვის სამინისტროს მხრიდან იძულებით გადაადგილებულ პირთა – დევნილთა 

დაკმაყოფილებისთვის არსებული პროექტის გაუქმების შემთხვევაში (სამინისტროს 

წერილობითი დადასტურების საფუძველზე), უქმდება ასევე ამ პუნქტით გათვალისწინებული 

შეღავათი.“. 

 

 მუხლი 2. 

 1. ეს დადგენილება ამოქმედდეს გამოქვეყნებისთანავე. 

 2. ამ დადგენილების პირველი მუხლის მოქმედება გავრცელდეს „ქ. თბილისის 

მუნიციპალიტეტის ტერიტორიების გამოყენებისა და განაშენიანების რეგულირების წესების 

დამტკიცების შესახებ“ ქალაქ თბილისის საკრებულოს 2016 წლის 24 მაისის №14-39 

დადგენილების პირველი მუხლით დამტკიცებული ქალაქ თბილისის მუნიციპალიტეტის 

ტერიტორიების გამოყენებისა და განაშენიანების რეგულირების წესების 161 მუხლის მე-11 

პუნქტით გათვალისწინებულ იმ მშენებარე ობიექტებზეც, რომელთა მშენებლობაც დაწყებულია 

ამ დადგენილების ამოქმედებამდე.    



 

 

ქალაქ თბილისის მუნიციპალიტეტის 
საკრებულოს თავმჯდომარე                                     გიორგი ტყემალაძე 
 
 
 
 

 

„ქ. თბილისის მუნიციპალიტეტში დასახლებული ტერიტორიის დასუფთავებისათვის 

მოსაკრებლის შემოღების, გადახდის ინსტრუქციისა და დაგვა-დასუფთავების, ნარჩენების 

მართვის, ოპერატორის შერჩევის და ქალაქ თბილისის მუნიციპალიტეტის საკუთრებაში 

არსებული ნარჩენების განკარგვის წესის დამტკიცების შესახებ” ქ. თბილისის მუნიციპალიტეტის 

საკრებულოს 2014 წლის 12 დეკემბრის №17-46 დადგენილებაში ცვლილების შეტანის შესახებ“ 

ქალაქ თბილისის მუნიციპალიტეტის საკრებულოს დადგენილების პროექტის 

 

 განმარტებითი ბარათი 

 

 

ა) საკრებულოს დადგენილების პროექტის მიღების მიზეზი: 

 

 „ადგილობრივი მოსაკრებლების შესახებ“ საქართველოს კანონით დადგენილი წესით 

ადგილობრივი მოსაკრებლების შემოღების, გაუქმებისა და მათზე შეღავათების დაწესების 

უფლება აქვს ადგილობრივი თვითმმართველობის წარმომადგენლობით ორგანოს – 

საკრებულოს. 

 „ადგილობრივი მოსაკრებლების შესახებ“ საქართველოს კანონის მოთხოვნათა დაცვით 

ქალაქ თბილისის მუნიციპალიტეტის საკრებულოს 2014 წლის 12 დეკემბრის №17-46 

დადგენილებით (შემდგომში - N17-46 დადგენილება) დაწესებულია მოსაკრებელი 

დასახლებული ტერიტორიის დასუფთავებისათვის, როგორც ფიზიკურ ასევე იურიდიულ 

პირებზე. დასუფთავების მოსაკრებლის გადამხდელია პირი, რომლის საქმიანობის შედეგადაც 

წარმოიქმნება ნარჩენები. N17-46 დადგენილების დანართი 2-ის 30-ე - 33-ე გრაფით 

გათვალისწინებულია დასუფთავების მოსაკრებლის დარიცხვა სამშენებლო ობიექტებზე, მათ 

შორის, 31-ე გრაფა ეხება მრავალბინიანი საცხოვრებელი სახლის ან მრავალბინიანი 

საცხოვრებელი ფუნქციის შემცველი მრავალფუნქციური მშენებარე ობიექტებს. 
 

„ქ. თბილისის მუნიციპალიტეტის ტერიტორიების გამოყენებისა და განაშენიანების 

რეგულირების წესების დამტკიცების შესახებ“ ქალაქ თბილისის საკრებულოს 2016 წლის 24 

მაისის №14-39 დადგენილების პირველი მუხლით დამტკიცებული ქალაქ თბილისის 

მუნიციპალიტეტის ტერიტორიების გამოყენებისა და განაშენიანების რეგულირების წესების 161 

მუხლი ითვალისწინებს მაკომპენსირებელ ღონისძიებებს (შესაბამის ფასს) განაშენიანების 

რეგულირების გეგმისა და სპეციალური (ზონალური) შეთანხმების ფარგლებში, 

საზოგადოებრივ-საქმიან ზონა 1-სა (სსზ-1) და საზოგადოებრივ-საქმიან ზონა 2-ში (სსზ-2) 

საცხოვრებელი ფუნქციის დასაშვები პროცენტულობის გადამეტებისთვის. 

თუმცა, ამავე 161 მუხლის მე-11 პუნქტის შესაბამისად, ამ მაკომპენსირებელი 

ღონისძიების (შესაბამისი ფასის) გადახდისაგან თავისუფლდება ის ობიექტები, სადაც 

განაშენიანების ინტენსივობის კოეფიციენტის (კ-2) საცხოვრებელი ფუნქციის საანგარიშო 

ფართობიდან არანაკლებ 50% გამოყენებული იქნება იძულებით გადაადგილებულ პირთა – 

დევნილთა დაკმაყოფილებისთვის და აღნიშნული დადასტურდება საქართველოს 

ოკუპირებული ტერიტორიებიდან დევნილთა, შრომის, ჯანმრთელობისა და სოციალური 

დაცვის სამინისტროს სისტემაში არსებული ადმინისტრაციული ორგანოს მიერ. 

ამდენად, გამომდინარე იქიდან, რომ მსგავსი პროექტები თავისი შინაარსით ატარებს 

სოციალურ ხასიათს და არის სახელმწიფოებრივად მნიშვნელოვანი პროექტები, სწორედ ამიტომ 

არის ამ შემთხვევაში დადგენილი ეს შეღავათიც. 

 

ყოველივე ზემოაღნიშნულიდან გამომდინარე, მიზანშეწონილი და გამართლებული 

იქნება, რომ ეს ობიექტები ასევე გათავისუფლდეს დასუფთავების მოსაკრებლისაგან. თუმცა 



იქვე ზუსტდება და კეთდება დათქმა, რომ ეს შეღავათი გაუქმდება თუ ამ ობიექტზე 

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და 

სოციალური დაცვის სამინისტროს მხრიდან იძულებით გადაადგილებულ პირთა – დევნილთა 

დაკმაყოფილებისთვის არსებული პროექტი გაუქმდება.  

 

წარმოდგენილი პროექტით, ზემოაღნიშნული შინაარსის გათვალისწინებით,  ცვლილება 

შედის „დაგვა-დასუფთავების, ნარჩენების მართვის, ოპერატორის შერჩევის და ქალაქ 

თბილისის  მუნიციპალიტეტის საკუთრებაში არსებული ნარჩენების განკარგვის წესში“ 

(დანართი 3) და მე-9 მუხლს ემატება მე-7 პუნქტი, რომლის მიხედვითაც ცხრილის 31-ე გრაფით 

განსაზღვრული დასახლებული ტერიტორიის დასუფთავების მოსაკრებელი არ გავრცელდება 

იმ მშენებლობებზე, რომელიც „ქ. თბილისის მუნიციპალიტეტის ტერიტორიების გამოყენებისა 

და განაშენიანების რეგულირების წესების დამტკიცების შესახებ“ ქალაქ თბილისის 

საკრებულოს 2016 წლის 24 მაისის №14-39 დადგენილების პირველი მუხლით დამტკიცებული 

ქალაქ თბილისის მუნიციპალიტეტის ტერიტორიების გამოყენებისა და განაშენიანების 

რეგულირების წესების 161 მუხლის მე-11 პუნქტის შესაბამისად გამოყენებული იქნება 

იძულებით გადაადგილებულ პირთა – დევნილთა დაკმაყოფილებისთვის. ხოლო იმ 

შემთხვევაში, თუ, საქართველოს ოკუპირებული ტერიტორიებიდან დევნილთა, შრომის, 

ჯანმრთელობისა და სოციალური დაცვის სამინისტროს მხრიდან იძულებით გადაადგილებულ 

პირთა – დევნილთა დაკმაყოფილებისთვის არსებული პროექტი გაუქმდა, ამ ობიექტზე 

მოსაკრებლის გადახდა მოხდება ჩვეულებრივი წესით.  

 

ამასთანავე პროექტი ითვალისწინებს შეღავათის გავრცელებას ამ დადგენილების 

ამოქმედებამდე დაწყებულ შესაბამის მშენებლობებზეც. კერძოდ, მე-2 მუხლის მე-2 პუნქტის 

მიხედვით, „ამ დადგენილების პირველი მუხლის მოქმედება გავრცელდეს „ქ. თბილისის 

მუნიციპალიტეტის ტერიტორიების გამოყენებისა და განაშენიანების რეგულირების წესების 

დამტკიცების შესახებ“ ქალაქ თბილისის საკრებულოს 2016 წლის 24 მაისის №14-39 

დადგენილების პირველი მუხლით დამტკიცებული ქალაქ თბილისის მუნიციპალიტეტის 

ტერიტორიების გამოყენებისა და განაშენიანების რეგულირების წესების 161 მუხლის მე-11 

პუნქტით გათვალისწინებულ იმ მშენებარე ობიექტებზეც, რომელთა მშენებლობაც დაწყებულია 

ამ დადგენილების ამოქმედებამდე.“.    

ბ) პროექტის საფინანსო-ეკონომიკური გაანგარიშება: 

 პროექტის მიღება არ გამოიწვევს აუცილებელი ხარჯების გამოყოფას ადგილობრივი 

თვითმმართველი ერთეულის ბიუჯეტიდან. 

 

გ)  ბავშვის უფლებრივ მდგომარეობაზე ზეგავლენის შეფასება, რასაც გამოიწვევს პროექტის 

მიღება (გამოცემა): 

 დადგენილების ამოქმედება არ მოახდენს ზეგავლენას ბავშვთა უფლებრივ 

მდგომარეობაზე. 

 

დ) გენდერული თანასწორობის მდგომარეობაზე მოსალოდნელი ზეგავლენის შეფასება: 

 სამართლებრივი აქტის პროექტი არ ახდენს ზეგავლენას გენდერული თანასწორობის 

მდგომარეობაზე. 

 

დ) პროექტის ავტორი:  

 ქალაქ თბილისის მუნიციპალიტეტის მერია. 

 

ე) პროექტის წარმდგენი:  

ქალაქ თბილისის მუნიციპალიტეტის მერი. 
  




